
BERNADETTA TONFOH FLAWT 

Bernadetta ċ-ċkejkuna 
Qaghdet bil- qieghda fi-art bi flawt tal-plastic 
U bħal Indjana bdiet iddo qq weħedha 
U saħhret 
Mhux serp bla hlewwa, iżda l-Gost li ħarken 
J ara, jisma' w jitgħaxxaq. 

5.xi.64 

Ma nafx għaliex 
jekk tas-serduq jien nisma', 
fid-dlam tal-lejl, 
fzl-hemda, 
il-lehen kiebi, 
tiswi ed din qal bi 
u nahseb 

INDlEMA 

fil-Haqq, fit-tmiem ta' jiemi •.• 

Mulej, bħal siġra, 
f' dal wied tad-dmugħ 
hawwaltni 
sabiex frott tajjeb 
nagħti tul ħajti ... 
Ghaddew il-ġranet . .. 
tat frott sabiħ 
din ruħi? ... 
Nibża', nirtogħ'd, Mulej, 
għax Ħakem int tas-Sewwa . .. 

Dal-Ieħen tas-serduq, 
dal-leħen kiebi 
jinfed lil qalbi 
u naħseb 
fid-dnub ta' Pietru, 
naħseb /,ħtijieti .•. 
Dal-leħen li bil-lejl 

MANUEL CASSAR 

jinfed lid-dalma, 
jinJed lil ruħi 
u nibki ... 

Hniena, Mulej, ... Maħtur 
kont jien mit-tjieba tieghek 
rażul, qassis ta' Mħabbtek, 
xbieħa ta' Kristu, 
noffri l-Quddies, inbierek, 
naħfer dnubiet il-ħati, 
fl-imħabba l- qlub 
inżewweġ, 

l-erwieħ fit-tmiem tal-ħajja 
inwassal 
ġo Hdanek •.• 
Imxejt, Mulej, tul ħajti 
fl-imħabba, t-tjieba, d-dmir? 
Mulej Hanin, 
Int mahfra ta' dnubi eti ... 

Infed, serduq, 
Infed lil ruħi, 
b'leħnek hekk kiebi, 
bħal Pietru, 
nibżd, nirtogħ'd 

u nibki .•• 

P. ĠUSE CREMONA O.F.M. 



BANDIERI MALTIN 

P erpru, Bandieri, 
ma7"rjieħ 

tal-baħar tagħna, 

fuq is-swar, fuq ix-xwieni 
ta' Malta 
Sultana, 
il- ġieh 
tal-Kavalieri 
għoli ħaristu, 

lwienkom id-demm wil- fjlju, 
għelm is-suldat qalbieni . .. 

Perpru, Bandieri sbieħ, 
intom ta' Kristu 
Haj u Rebbieħ 
ġibtu s-Salib 
fuq l-ibħra 
wix-xtut 
tal-kiefra 
lbirbra . .. 

Perpru qawwija 
fis- sema 
kaħlani, 

jibża' minn lwienkom 
l- għadu barrani . .• 

P erpru, B andieri, 
f'wied il-mejtin 
li mietu 
ferħana 

ta' qalbkom 
ibusu 
l-żlwien ... 

P erpru ġo qlubna 
Bandieri 
Maltin, 
ingħixu jew immutu 
taħt dellkom 
flimkien ... 

P. ĠUZE CREMONA O.F.M. 

MHIX INDIEMA ! 

Inhoss u nara t-tajjeb 
, Ma nagħmel il-ħażin. 
Għax m' għadx baqagħli saħħa 
N issielet fit-tiġrib. 
Ma' kull l-ewwel buffura 
Fit-tajn naqa' nitmiegħek. 
Inħoss jien biss indiema 
U xewqa għall-ħajja tajba 
Wara' li nkun imġarraf. 
Jien hekk imsejken midneb 
Elf ħabta nagħti l-kelma 
Li aktar ma nerġax; 
U ruħi wisq titnikket 
U tfittex is-serħan. 
Niedma tistmerr għemilha 

U tgħir għall-ħajja hienja 
Meta kienet bla ħtija. 
, Ma l-wegħdiet tiegħi fiergħa 
Għax niġri wara d-dnub. 

Nibża' li nħoss indiema, 
Mhux għax inħobb lil Alla 
Biżżejjed għax jistħoqqlu, 

Jew għax nistmerr id-dnub, 
Imma għax ruħi mbeżżgħa, 
Ma tridx toqgħod imniġġsa 
Għax tibża' mill-kastig 
Li jista' jiġi fuqha 
Bla maħsub u għal għarrieda. 

J.J. CAMILLERI 


